
AURRETIKO GALDESORTA
(Ekarpen laburpena)

1.- PARTAIDETZARI BURUZKO IKUSPEGI OROKORRA 
Alderdi Politikoak
PSE/EE
- Herritarren partaidetza Zuzenbide Estatuari atxikirik dagoen ezaugarri bat da, Espainiako konstituzioak, 9. Artikuloan, Bigarren Parragrafoko Lehen Tituluan esaten duen moduan.
- EEren 9.2º artikuloaren edukiaren garapena suposatzen du, hots, botere publikoei zuzenduriko mandatu konstituzionala, “bizitza politiko, ekonomiko, kultural eta sozialean hiritar guztien partaidetza bermatu”. 
- Partaidetza prozesuak borondatezkoa, askea eta plurala izan behar du, eta eraginda suertatzen diren sektore guztiak ordezkatuta egon behar dute. Hau da prozesuaren emaitza gizarte, ekonomi edo politika errealitatearen ondorio eta islada izateko bidea.
EAJ/PNV

- Herritarrak zuzenean eraginda dauden gaietan beren eritzia era jarrai batean eman ahal izateko bide bezela definitu daiteke, kasu batzutan erabakiak hartzera iritsi daitezkelarik. Bestalde, definitu daiteke “Res publica” deritzonean inplikatuak sentitu daitezen baliabide bezela, gaur egun, hiritar eta Administrazioaren artean nabaritzen den tartea gaindituz.
EZKER BATUA-BERDEAK
- Azpian daudenei, hau da, presio taldeen babesik ez izatean, bizitza publikoan parte hartzeko aukerarik ez daukatenei, ahotsa emateko bide bat bezela ulertzen dugu partaidetza. Gauzak aldatzeko tresna bat bezela ulertzen dugu, ez existitzen duena legitimatzeko.
- Bestalde, herritarren partaidetzak, politika hobea egitea ahalbidetzen du, herritarrengandik hurbilago jarriaz. Horrez gain, herritarren ardura kolektibo sentimentua eta guztien ongizatearekiko konpromezua indartu egiten du. 
ALTERNATIVA
- Eredu demokratikoa bere osotasunean, demokrazia ordezkatzailean oinarritzen zen eskema zaharkitua gainditu beharra dago. Baliabide publikoen kudeaketa eta administrazioren gaitasun arauemaileak, herritarren esperientziaz baliatu behar du, azken finean, bera bait da baliabide eta zerbitzu publikoen erabiltzaile nagusia eta faktura ordaintzen duena.

- Lehenik eta behin ezinbestekoa da informazio publiko mekanismoak arautzea. Herritar gehienek zailtasunak izan ditzazkete perfume baten iragarki bat den – Gabonetan ain ohizkoa direnak- edo beraiekin zerrikusirik ez duen, esparru instituzionaleko zerbait den bereizten… 
- Prozesuan parte hartzen duen eragile bakoitzaren ardura zein den argi utzi behar da eta mugak finkatu behar dira aurrekontu, eskumen eta borondate politikoari dagokionez.
Euskadiko Udalen Elkartea

EUDEL

- Gure ustez, testuak garbi utzi behar luke ezin dela “Herritarren Partaidetza” kontsideratu edozein informazio mekanismo. Informazioa eta komunikazioa nahitaezko baldintza badira ere edozein partaidetza prozesutan, ez dira nahikoa baldintza.

- EUDELek garatu eta 2009an argitaratu zen, Nola egin kalitatezko partaidetza prozesu bat gidaliburu praktikoan agertzen den moduan, partaidetza prozesu bat ez da momentu bat, momentu eta ekintza jarraituak baizik.
Elkarteak
GURE BIZITZA ERRETIRATU ELKARTEA
- Diputatu Nagusiak politika orokorreko eztabaidan aurreikusi zituen hiru jarduera lerroak zentzuzkoak dirudite (17-0-09) (5. Orrialdea): Hiritarrak/ Erakunde eta Adituak/ Politikariak.
EUSKOFEDERPEN (Araba, Gipuzkoa eta Bizkaiako Erretiratu Elkarteen Lurralde Federazioa)
- Egungo partaidetza sistema, hauteskundeen esparrura mugatzen dena, politika herritarrengandik hurruntzen du eta beraz sistema txarra da. Sistema politikoa herritik jaiotzen da eta beraz herria zerbitzatu behar du.
Aditu taldea
EVA SÁENZ
- Gaur egun, herria ordezkatzen duten erakunde guztietan alderdi politikoak dira benetako protagonistak eta ondorioz herritarrek oso urrun sentitzen dituzte. Hauteskundeetan partaidetza gutxitzen doa, eta hori agintariei arduratzen dien zerbait da, horregaitik, beharrezkoa da formula berriei buruz hausnarketa bat egin eta herritarra erabaki publikoen partaide sentiaraztea.

PEDRO IBARRA

- “Aurrekariak” izeneko atal batean, arrazoien azalpena egin daiteke, ondorengoak aipatuta: 

.
Euskal Herriko Autonomia Estatutua, 9.2 artikuluan.

.
Kostituzioa, 23.1 artikulua.
.
1948ko Giza Eskubideen Deklarazio Unibertsala, 21. Artikulua. . 
.
1966ko Eskubide Zibil eta Politikoen Itun internazionala, 25. Artikulua. 

.
Institut de Drets Humans de Catalunyak sustaturiko Giza Eskubide Emergenteen Proiektua, 7. Artikulua. .

.
Partaidetzarako Agenda Lokal Zirriborroa, Espainiako Probintzien eta Udalerrien Federazioak, 2005ko urrian.  

.
2001ko abenduak 6ko, Europako Ministro Kontseiluko Lantaldearen gomendioa, Rec(2001) 19.
.
Europar Batasuneko Oinarrizko Eskubideen Gutuna

.
Europar Gobernantzarako Liburu Zuria, 2001 eko uztailak 25ean Komisioak onartua.  

- Komenigarria litzateke asmo batzuk agerian ustea. 
. 
Garrantzitsua da, partaidetza bultzatzeaz gain, talde deliberazio bat bilatzea. Ahal den posizionamentu eta aburu ezberdin gehien eztabaidan barneratzea eta bistaratzea bermatu behar da. Horrela ideiak komunikatu, konbentzitu, akordioetara iritsi, etb… Hiritartasun ariketa egin, hots, besteei entzun, norberan ideiak azaldu, hitzegin, etb… 
.
 Partaidetza lege baten helburua ez da hiritarrak erabaki politikotan barneratzea soilik, baizik eta prozesu jakin batzun bidez, hiritarren jarrera aldatu politikarekiko, gai publikoekiko duten ardura eta interesa suspertu.
.
 Partaidetza dinamiko eta orokor baten alde egiten da apustu. Arau honek jorratzen dituen prozesu eta prozeduren esparrua, ez-erabakitzailea da, eta partaidetzan informazio, kontsulta eta lekukotasun funtzioak dinamikoki barneratzen dira. 
2.- INFORMAZIO, KONTSULTA EDO BERRESPEN IZAERAKO PROZEDURAK?
Alderdi Politikoak 
PSE/EE
- Herritarren partaidetza kontsulta edo informazio esparruan kokatu behar litzateke.
- Berrespen izaera edukiko luken partaidetza ez zaigu egokia iruditzen. Herritarren integrazioa bizitza publikoan elkarrizketaren eta Administrazio eta gizarte zibilaren elkar ezagutzaren sustapenaren ikuspegitik egin behar da, baino politika publikoetan erabakitzeko ahalmen definitiborik eman gabe.
- Partaidetza sustatu beharra dago, eta arauak horrela adierazi behar luke Foru Aldundiak dituen eskumenen barruan eta legalitate esparruan.
EAJ/PNV
- Informazio esparruan soilik mugitzen den prozedura oso pobrea da, eta ez dauka zentzurik: Era asko daude informazioa jendeari iristarazteko, konplikazio handiagorik gabe. 

- Berrespen izaera edukiko balu soilik, sentzazioa herritarren partaidetza beranduegi iritsi dela litzateke: guztia egina dagoela.

- Partaidetza kontsultiboa soilik ere pobreegia izan liteke. Zergaitik ez erabakigarria? 

- Saiakera bat egin liteke, herritarren partaidetza erabakigarria izan liteken esparruak eta kontsultiboak izango lirateken esparruak bereiziz. 
EZKER BATUA-BERDEAK
- Partaidetza prozesu orok informazio osoa, argia eta fidagarria behar du oinarri bezala. Eztabaida prozedura bat ezarri beharra dago, non diskurtso guztiak isladatzen diren, ez administrazio, alderdi politiko, presio talde edo elkarteenak soilik. Askotan, talde hauetan ordezkatuta sentitzen ez diren gizabanakoak ere beren lekua edukitzea ahalbidetu behar da.
- Garrantzitsua da prozesuan mugak argi uztea: Zer da erabaki daitekena eta zer ez. Ezin daiteke herritarren partaidetza informazio eta eritizi bilketa soil bezela ulertu. Gure ustez zinezgarria izateko, partaidetzak erabakigarriak diren prozedurak barneratu behar ditu, herritarrei benetan boterea ematen dizkienak dira, nahiz eta komenigarria litzateken, gutxieneko parte hartze portzentaia, etb ere arautu beharko lirateke.
ALTERNATIVA

- Jorratzen ari garen esparruaren araberakoa izango da. Kasu bakoitzean prozedura bat ezarri behar litzateke. 
Euskadiko Udalen Elkartea

EUDEL
- Kontsulta edo erabakigarri motako prozedura izango litzatekela ulertzen dugu, nahiz eta inoiz ez luketen eskumena duten agintaritza politikoen erantzukizuna ordezkatuko. Herritarren partaidetza ez da gobernu ordezkatzaile ereduaren alternatiba bezela sortzen, baizik eta foru esparruan ematen diren politikak hobetzeko baliabide bezela. 

- Partaidetza prozesuek kontsulta izaera edukitzeak, ez du esan nahi foru agintariek, egin diren proposamen eta eztabaidak kontutan hartu behar ez dituztenik. Azkenean beraiek hartzen duten erabakia arrazoitu egin beharko dute. 
Elkarteak 
GURE BIZITZA ERRETIRATU ELKARTEA

- Informazio prozedura edo kontsultiboa izan liteke zilegitasun eta eraginkortasun handiena lortzeko kudeaketa publikoan. 
EUSKOFEDERPEN (Araba, Gipuzkoa eta Bizkaiako Erretiratu Elkarteen Lurralde Federazioa)
- Prozedura kontsultiboa da gure aukera, horrek partaidetza bait darama atxikirik. Berrespena gauzak egin ondoren da. Batzarrean gizarte zerbitzuek aurkeztutako txostenean Adinekoen Elkarteei kontsultatzeko aukera eduki behar genuke.
Aditu taldea 
EVA SÁENZ
- Herritarren Partaidetza sustatzeko lehen pausoa, izaera kontsultiboa luketen prozedurak garatzea litzateke, batzorde betearazle edo legegilean non herritarrak erabaki publikoen partaide bihurtzen diren, nahiz eta azken erabakia demokratikoki hautetziak izan diren ordezkari politikoei dagokien. Noski, prozedura mota hauetan, jarraitu beharreko prozedurari dagokion informazioa nahiz partaidetzaren ondorioz harturiko erabaki edo jardueren edukia, publikoa izan behar da. Horretarako funtsezkoa da teknologia berrien erabilera.
- Berrespen prozeduren erabilera ezin da baztertu, erreferenduma kasu, baino hasiera batean behintzat prozedura hauek salbuezpenak lirateke, eta estatuak eman beharreko baimenari baldintzatuak. Nahiz eta juridikoki eztabaidatua den, nere ustez, Foru Aldundiak sustatu ditzazken partaidetza prozesu kontsultiboez gain, erreferendum bat ospatzeko aukera aurreikusi daiteke. 
PEDRO IBARRA

- Herritarren partaidetza osagarri bat da, demokrazia ordezkazailean sakontzeko bide bat. Beraz Arau honetan sustatzen diren prozesu eta tresna anitzek ez dituzte Foru Aldundiari dagozkien ordezkaritza organuen erabakitze eskumenak ezabatu edo ordezkatzen.
- Foru Aldundiak herri kontsultak egin ahal izango ditu, bere eskumenen esparruan dauden eta interés orokorrekoak diren einean, halanola, sektore jarduera garrantzitsuen berrespenean.
3.- PARTAIDETZA PROZESUETAN ESKAERA ESKUBIDEA?
4.- NORK ERABILI DEZAKE?
Alderdi Politikoak 
PSE/EE
- Batzar Nagusitan (Batzar Araua, 48-49-50 artikuloa) Herritarren Eskaera eta Harreman Batzordea dago. Batzorde honek bizilekua gipuzkoako lurralde historikoan daukatenek edo lurralde honetan interés edo eskubideren baten objektu direnek, banaka edo taldean, Batzar Nagusiari zuzenduriko eskaera, iradokizun, erreklamazio eta kexak ezagutzen ditu.
- Instituzioen esparrutik Foru Aldundiak lege bat garatu behar du, edo herritarren partaidetza arauaren kasu konkretuan, eskaera eskubidea arautu behar litzateke, ahal den erarik zabal eta malguenean.
- Partaidetza prozesua bat ze kasutan garatuko den eta ze kasutan ez, arautzea da helburu, eta elkartegintza eta elkarteetan ordezkaturik ez dauden herritarren partaidetza indartzea. 
EAJ/PNV
- Eskaera Eskubidea aurreko fase batean ezarriko litzateke, hiritarrei eskaera egitea ahalbidetzen zaielarik, Administrazioak Proiektu bat kontsideratu dezan.

- Eskaera Eskubidea oinarri bezela hartuta proiektu bat abian jarri ezkero, ez litzateke zentzuzkoa proiektua sustatu duten herritarrek bere garapenean parte ez hartzea.
- Banakakoek nahiz Elkarteek erabili dezakete eskubide hau eta beren partaidetza bidea araututa izan behar lukete.

- Udalerriek parte hartu behar dute eraginda suertatzen diren arloetan, baino badituzte horretarako beste bide batzuk. 

-Partaideei konfidantza handiagoa sortzen dio, Administrazioak koordinatzaile, sustatzaile edo aholkulari moduan jarduten badu soilik, partaide bat gehiago bezala jardun beharrean.
EZKER BATUA-BERDEAK
- Eskaera eskubidea arautu eta bermatu behar da, dagokion organuan eztabaida bat sortzea bermatuz. Berriro ere hondakinen legearen herri ekimenaren kasuan gertatu zena errepikatu ez dadin; milaka hiritarrek sinaturiko eskaera kontutan hartu gabe eta inongo eztabaidarik gabe, tramitatu zen lege hau.
- Funtsean, herritarrak dira eskubide hori erabili behar dutenak, erakundeek beste bide batzuk behar dituzte horretarako. Herritarren artean elkartegintza indartu behar da, partaidetzarako elementu erabakigarria bait da, baino gizabanakoen informazio, eztabaida eta partaidetzarako ere guneak sortu behar dira.
ALTERNATIVA
- Esparruan araberakoa.
Euskadiko Udalen Elkartea

EUDEL

- Eskaera eskubideari dagozkien arauak existitzen dira, beraz partaidetza metodologietan erabilia izateko agoen aukera aztertu beharko da.
Elkarteak 
GURE BIZITZA ERRETIRATU ELKARTEA

- Kudeaketa plan bat existitzean ebaluaketarako eta partaidetzarako aukera irekita geratzen da. 

- Elkarte eta Udalerriek erabili behar dute eskubide hau.
EUSKOFEDERPEN (Araba, Gipuzkoa eta Bizkaiako Erretiratu Elkarteen Lurralde Federazioa)
Aditu taldea 
EVA SÁENZ
- Egun, EE 29. artikuluan agertzen den eskaera eskubidea, azaroak 12ko, 4/2001, Lege Organikoak arautua dago. Lege horretan eskaeren objetua ezartzen da, hau da, aholku, ekimen, informazio, kexa edo erreguak adierazi daitezke (3. Art), eta botere publiko nahiz inplikatutako agintaritzek eskaera jaso izanaren berri eman beharko dute eta modu egokian erantzun (6. eta 11. Art). Bai esparru autonomikoan, bai estatu mailan, lege loteslea da, nahiz eta aurreikusia dagoen, bai Gorteetara edo Komunitate Autonomoko Batzar Legegiletan erregimen berezia ezarri daiteken, beren legebiltzar araua baliatuz (DA 1).
- Funtsean, jorratzen ari garen gai edo erabakian, interesa duten gizarte bitartekari eta antolakuntzak, administrazio lokalak barne. Gizabanakoak ere barneratu daitezke salbuezpen bezela, - adibidez, espainiarrak eta hauteskunde munizipaletan bozkatzeko eskubidea daukaten atzerritarrak.
PEDRO IBARRA
- Foru Aldundiak, lurraldeko udalerrietan partaidetza prozesu eta mekanismoak abian jartzea sustatuko du.
- Adin nagusikoak diren eta hautesle erroldan izen emanda dauden herritarrak eskubide politikoak galarazita ez badituzte, Batzar Nagusien aurrean herri ekimen legegilea erabili ahal izango dute.
- Beste herri ekimen mota batzuk ere izango dira partaidetza prozesu eskaerak egin ahal izateko.
5.- ERREGISTRO BATEK EXISTITU BEHAR AL LUKE?
Alderdi Politikoak 
PSE/EE
- Erregistro bat sortu behar litzateke, bai partaide mailan (Parte hartzen duten bitartekariak), bai eduki mailan (proposaturiko partaidetza ekimenak, garaturiko ekimenak, emaitzak)
- Erregistroa prozesu instituzionaletan parte hartu nahi duten bitartekari zerrenda bezela konsideratzen badugu, Gipuzkoako gizartea osatzen duten sektore eta esparru guztietako bitartekariak hartu behar lirateke kontutan, partaidetzaren oreka bermatzeko. 

- Garrantzitsua litzateke erregistro bat sortzea aurkezturiko eskaera guztiak isladatuko lituzkena, eta Administrazioaren ebazpena zein izan den adieraziko zukena, hots, eskaera onartu den ala ez. 

- Era berean, prozesu bakoitzaren emaitzak jaso behar lirateke, etorkizunean hartu beharreko erabakien datu base bezela erabiliaz. Gizarte behatoki moduko bat litzateke, non interes publikoko gaiei buruz, herritarrek dituzten jarrera eta interesak isladatzen diren.
EAJ/PNV
- Ez da ezinbestekoa; Herritarrek parte hartu dezaten, aurre baldintza bezala ezin da ulertu. Beste gauza bat litzateke, persona eta elkarteak beren borondatez erregistro batean izena ematea, abian jartzen diren ekimenez informatuak egoteko, eta beren interesa pizten duten gaietan parte hartzeko aukera izan dezaten. 
EZKER BATUA-BERDEAK
-Informazioa eskuratzeko bide bezela, baino ez parte hartu ahal izateko beharrezko baldintza bezela.
ALTERNATIVA

-Erregistroak koordinatzeko gai izan behar genduke, erregistroak errepikatu eta bidertu gabe. Adibidez, Donostiako Udaletxean elkarte erregistro bat badago eta Eusko Jaurlaritzan beste bat; Ez al litzateke egokiagoa datu baseak era koordinatuan erabiltzea administrazio ezberdinen artean, beste erregistro bat sortu beharrean? Gero, izango ditugu patrimonioaren babesean lan egin nahi duten elkarteak, edo animalien eskubideen babesean lan egin nahi dutenak.
Euskadiko Udalen Elkartea

EUDEL

- Donostian adibidez, Erakunde Hiritar Erregistroa osatzen dute: “elkarte izaera duten pertsona juridiko, irabazi-asmorik gabeko eta elkarte eskubidea arautzen duen erregimen orokorraren arabera eratuak, kirol elkarte eta fundazio pribatuak”(egoitza edo jarduera nagusia udalerrian dutenak).
- Erregistro mota honek prozesu jakinetan parte hartu dezaketen herriko elkarteen ordezkaritza bermatzea du bere helburuen artean, eta elkarteei instituzioekin zuzeneko harremana izatea ahalbidetzen da.

- Dena den, erregistroan izen ematea goian aipaturiko hiru erakunde mota horietara mugatzearen arriskua, populazioaren zati bat baztertzea da, ain zuzen ere berez ordezkatze politikaren mekonismoetara sarbide gutxien dutenak eta partaidetza prozesu hauek baliatu zitzazketenak bere erreibindikazio eta ardurak entzunarazteko. 

- Partaidetza prozesutan parte hartzen duten erakunden erregistro sistema garatu ezkero, erizpide zabalak ezarri behar lirateke, formalizatu gabe dauden baino legalki eratuta dauden elkarteak bezain aktiboak izan daitezken taldeak baztertuko ez dituena.

- Formalizatu gabe dauden taldeak kontutan hartzeak ez du esan nahi, elkartegintza sustapenean esfortzu bat egin behar ez denik, ehun soziala indartu eta finkatzeko.
- Bestalde, interesa agertu duten pertsonek, prozesu jakin batzutan (Ez guztietan nahitanaiez) jokatu dezaketen papela definitzea komeni da. Foru arau baten kasuan, gizabanakoen partaidetzak pisu gutxiago izango du, udalerri mailako prozesu batean baino. Azken honetan, gai jakin batean udalerrian erreferentzizko, entzutetzu edo funtsezko bitartekari diren gizabanakoak egon daitezke.
Elkarteak 
GURE BIZITZA ERRETIRATU ELKARTEA

- Bai, lanen konstantzi eta aurrekariak gorde beharra dago noski, urteko memoria bat izatea ere komenigarria litzateke.
EUSKOFEDERPEN (Araba, Gipuzkoa eta Bizkaiako Erretiratu Elkarteen Lurralde Federazioa)
Aditu taldea 
EVA SÁENZ
- Ez da ezinbestekoa, hala ere adibidez Diputatu Nagusiaren Kabinetean menpe legoken erregistro bat izateak, partaidetzaren ekimena gizartetik sortzea ahalbidetuko luke. Bestalde erregistro honek gai konkretu batean interesatuak dauden administrazio eta elkarteak ezagutzea ahalbidetuko luke. Beraz ez litzateke, elkarteek edozein gai jorratzen dela ere izena emango zuketen erregistro bat sortu beharko, baizik eta, erabaki edo arau konkretu bat garatzeko asmoa jakinarazi ondoren, epe bat ireki eta gai konkretu horretan interesatuak dauden elkarte edo pertsonek beren izena emango zuketen erregistroa sortu.
- Beste gauza bat da, zein erabaki motetarako erabili prozedura hau. Prozedura hau nahitaezko baldintza bezela ezarri liteke orokorrean, salbuezpen tasatuak ezarriaz (Aurrekontuak adb…) edo salbuezpena ezartzeko aurrez eskaera eginaz, adibidez, Diputatu Nagusiari. Beste aukera bat litzateke, prozedura arlo horretan eskumena duen diputatuaren erabakiz edo herritarren eskaera bidez, soilik hastea. (Kasu honetan finkatu beharko litzateke: beharrezkoa den sinadura kopurua, titularrak: adibidez Herritar eta udal hauteskundetan bozkatzeko eskubidea daukaten atzerritarrak) 
PEDRO IBARRA
- Gai hau ez dago batere argi. Arazoa da, foru, eta partaidetza prozesu ezberdinetan erregistratuta dauden elkarteek bakarrik hartu badezakete parte, elkarte asko, partaidetza esparrutik kanpo geratzeko arriskua dagoela. Zeren badaude erregistro batean izen emateko prest egongo ez diren elkarteak.

 -.Erregistro batean izen ematea erabakitzen bada azkenean, Donostiako Udaletxeak ezarri dituen prozedurak erabiltzea oso komenigarria izan liteke. 

6.- NOLA HAUTATZEN DIRA PARTAIDEAK?
Alderdi Politikoak 
PSE/EE
- Partaideen hautaketa sistema partaidetza prozesuan jorratuko den gaiaren araberakoa izango da, prozesuan zehar oreka bermatu beharko duelarik. Zentzu honetan, erregistro baten existentzia, non, partaidetza bitartekari guztiek izena emango luketen, abantaila bat litzateke prozesua bultzatu eta hasiera emateko orduan; honi esker, prozesuan parte hartzeko interesa duten norbanakoen eta taldeen erregistroa edukiko genuke.
EAJ/PNV
- Ez da ideia txarra zozketa bat antolatzea, baina suertatzen den galdera da; eragindako agente guztien artean edo aurrez parte hartzeko borondatea erakutsi dutenen artean? Zozketa, eragindako bitartekari guztien artean egin ezkero, “paso” egiten duen jende askorekin aurkituko gera, baina zozketa prozesu hauetan parte hartu nahi duen jendearen artean soilik egin ezkero, gerta daiteke beti “berdinak” izatea parte hartzen dutenak, honela partaidetza ideia distorzionatzen delarik. 

- Ikuspegi bikoitzeko sistema bilatu daiteke: zati bat (%50?) interesatuen artean, eta beste zatia eragindakoen artean. Honela, gisa honetako proiektu batean inoiz parte hartuko ez luketen herritarrak, prozesu hauetara hurbildu eta parte hartzera animatzea, lortzen da.

- Elkarteei dagokionez, bereizi beharra dago, zein arrazoigaitik dauden eraginda; lekua (Administrazioak bultzatuko jardueragatik eraginda dauden Udalerrietakoak), gaia (Adibidez ehizarekin erlazionaturiko arau batean, Ehiztari Elkartea, Ekologistak).
EZKER BATUA-BERDEAK
- Ez lirateke hautatu behar, partaidetza baliabide konkretuetan izan ezik,  eztabaida talde edo antzekoak kasu. Hautaketa bat egitea beharrezkoa izan ezkero, era garden batean egin behar da, inoren ahotsa mututu gabe.
ALTERNATIVA
- Kasu bakoitzaren arabera, noski. 

- Partaidetza prozesuan parte hartuko duten bitartekari hautaketa prozedura arau batean finkatzea, zaila iruditzen zaigu, batezere izaera iraunkorra ez duten prozesuetan, (aholku batzordeak kasu), tresna eta estrategia anitzak izan ohi bait dira. Dena den, ahalegin berezia egin behar litzateke, erabaki esparruetara sarbide mugatua duten persona eta taldeen partaidetza lortzeko, ondorengo erizpideak kontutan hartuta; generoa, adina, maila ekonomikoa, jatorria, ezgaitasuna, etb…
Elkarteak 
GURE BIZITZA ERRETIRATU ELKARTEA

- Eztabaida gai den alorra kontutan hartuta, elkarte egokiena hautatuz.
EUSKOFEDERPEN (Araba, Gipuzkoa eta Bizkaiako Erretiratu Elkarteen Lurralde Federazioa)
Aditu taldea 
EVA SÁENZ
- Azterketa gai den alorraren arabera, izen emate epea irekitzean, Diputazioak gehieneko kuota bat ezarri lezake, jokoan dauden interes ezberdinak ordezkatuta geratuko zirelarik. Arau orokor bezela ezarri daiteke, eraginda suertatzen diren elkarte sozial eta Administrazioak ordezkatuta egon behar dutela, eta salbuezpen moduan soilik norbanakoak. 
- Partaidetza prozesuan, egotea zein elkartek eskatu dezaken eta zeinek ez, planteatu beharreko beste gai bat da. Lehenik eta behin, elkarte izaera duten, edo elkarte bezela izen emanda dauden taldeek eskaera egin dezaketela argi dagoela dirudi. Beste gauza bat litzateke puntualki, gai konkretu baten ondorioz sortutako plataformei aukera ematea. Plataforma hauek egindako partaidetza eskaera, onartu liteke, baino Foru Aldundian erizpidean arabera egongo zen azkenik parte hartuko zuketen ala ez.
PEDRO IBARRA

-Era honetako artikulun batek egon behar luke: Foru Aldundiak, pertsona guztien sarbidea bermatzen du abian jartzen diren partaidetza prozesu eta mekanismoetara, beren sexu, egoera fisiko edo psikiko, hizkuntza, kultura, erlijio, sineskera, ideologia edo beste edozein baldintza ekonomiko, pertsonal eta sozial dutelarik ere.
-Partaidetza Aholku Batzorde bat izan liteke, diputatu, zerbitzu arduradun eta kontsultaturiko elkarte ordezkariek osatutakoa, nahiz eta kasu batzutan, adibidez partaidetza prozedura espezifiko bat abian jartzeko orduan, batzordean erabakia loteslea izango den.
-Partaidetza agintaritzak (Zuzendaritza?).diseinu jakin bat ezarriko du, eta partaidetza prozedura egokiena hautatuko du, Aholkulari Sare baten eritzia kontutan hartuta. Aholkularitza Sare hau gizarte erakundeen ordezkaritza bat (Hitzaren zentzurik zabalenenean…) izango da, bere helburu eta ekintza sozialetan, Foru proiektuak sustatu edo nolabait eragiten dituen interes edo identitateak defendatzen dituztenak.
7.- ZEIN TRESNAK DIRUDITE ERAGINKORRAGOAK?
Alderdi Politikoak 
PSE/EE
- Partaidetza esperientzi oso zabala erregulatu behar du arauak, gure errealitate sozialera egokitu ahal izateko, horretarako kontutan hartu beharko ditu eraketa formula, jatorri, ekimen instituzional edo herrikoia den, denboraren arabera (puntuala, epe luzekoa, etengabea), lurralde esparruaren arabera, Gipuzkoa barnean udalerri mailan edo probintzia mailan.
EAJ/PNV

EZKER BATUA-BERDEAK
- Tresna idealik ez dago, erabaki eta analisi objetua den gaiaren araberakoa izango da. Tresna konkretuak baino garrantzi gehiago eduki lezake administrazio eta herritarren artean partaidetza kultura sortzeak. Administrazioak baliabide materialak bermatu behar ditu, partaidetza tresnak arbitratzeko. (lokalak, informazioa, profesional adituak…) herritarrei, partaidetzarekiko duten konpromezua transmititzeko eta gaur egun ahula den partaidetza kultura sortzen joan. 
ALTERNATIVA

-Gardentasuna, mintzaira aldaketa, informazioa eta eskuragarritasuna. 

- Herritarren partaidetzaren ezaugarri eta helburuen ondorioz, kaltegarria litzateke egoera konkretuetan erabili daitezken prozesu motak era mugatu batean finkatzea. Partaidetza prozesu baten eraginkortasuna, faktore ezberdinen ondorio da, beraz ez da komeni aplikatu beharreko tresna katalogoa finkatzea (edo, era horretako katalogo bat planteatzen bada, ez litzateke zerrenda itxi bat bezela interpretatu behar, arau foralean aurreikusita ez dauden tresnen erabilera baztertzen duena)

- Edozein kasutan, beharrezkoa da partaidetza mekanismo egonkor (adibidez, kontsulta lantaldeak) eta mekanismo espezifikoak, heburu konkretu baterako ad hoc diseinatua (adibidez, hirigintza proposamen baten kontsulta, baliabide publikoen esleipen kontsulta etb…) bereiztea komeni da, kontutan hartuta, udal erakundeek beren burua antolatzeko daukaten ahala.

- Bigarren kasuan, tresna konkretuak gomendatu baino gehiago, partaidetza prozesu baten garapen estrategian oinarrizkoak diren pausoak eta nahitaezko baldintzak kontutan hartzea erabilgarria litzateke. Aurrez aipatu dugun EUDELen gidaliburu praktikoak "8+3 formula: Oinarrizko 8 pauso eta nahitaezko 3 baldintza" planteatzen ditu, ondoren aipatzen ditugunak:
· 1. Urratsa: Zergaitik nahi dugu partaidetza prozesua garatu?  Hau da partaidetza prozesua abian jartzearen zergatia ondo arrazoitu eta azaldu beharra dago.
· 2. Urratsa: Zertarako egiten dugu partaidetza prozesua?  Amankomuneko helmuga bat planteatu behar da, helburu orokorrak (aldatu nahi den errealitate soziala definitzen dute) eta helburu operatiboak (konkretuak, neurgarriak, ulergarriak) bereiztu behar dira. 
· 3. Urratsa: Nork hartuko du parte prozesuan? Arau batean zerrenda itxiak ezartzea egokia ez bada ere, partaidetzara gonbidapena egin eta deialdira ekarri nahi den bitartekari ezberdinen identifikazio fasearen garrantzia azpimarratu daiteke. Fase honetan, bitartekariek kolektiboak kuantitatiboki ordezkatzea bilatu beharrean, diskurtso ikuspegi eta iritzi ezberdinen islada izatea bilatu behar litzateke. Diskurtso ezberdinen arteko oreka berrikusi beharra dago, adin ezberdinak, gizon eta emakumeen oreka, gutxiengoen presentzia…
· 4. Urratsa: Zein dira joku arauak?:  Arau batzuk prozesuan lidergotik ezarriak daude, prozesuarekiko borondate politikoa agertzen dute. Baina beste arau batzuk, prozesua dinamizatzen duten pertsonak oinarri bezela hartuta diseinatzen dira, eta garbi utzi behar da, aldatu daitezken arauak diren- partaideen kontsentsuan bidez – ala ez. 
· 5. Urratsa: Nola eramango dugu aurrera?: Partaidetza prozesu guztietan aplikagarria den prozedura estandarrik ez dago, nahiz eta prozesu gehienetan ematen diren, 7 oinarrizko fase bereizi daitezken: a)Metodologi eta politika markoa b) Ikuspuntu ezberdinetatik, azterketa c) hausnarketa d)jarduera proposamen ezberdinak garatu e) erabakiak hartu f) itzulketa g) Ekintzen ezarpena.  
· 6. Urratsa: Noiz egingo dugu prozesua? Denbora eta erritmoak: Denbora eta erritmoak lantaldea osatuko duten bitartekarien ezaugarrietara egokitzea ezinbestekoa da, eta onartu beharra dago, askotan herritarren erritmoak askotan administraziotik inposatu nahi diren epeen ondorioz gainditurik ikusten direla, beren politika eta administrazio erritmoetan zentratuta. 
· 7. Urratsa: Non egingo da? Lekuak. Lan eta bilera lekuen hautaketak, berebiziko garrantzia du, parte hartzera gonbidaturiko pertsonen erantzunean. 
· 8. Urratsa: Ze baliabide erabiliko ditugu? Dudarik gabe, partaidetza prozesu baten arrakastarako oinarrizkoa den gaia, giza bailiabide (esperientzia eta trebakuntza espezifikoa duena), baliabide material, IKTen erabilera, etb…

- Bestalde, EUDELen gidaliburuak partaidetza prozesutan beharrezkoak diren hiru baldintza azpimarratzen ditu:
· Informazio eta komunikazioa: Parte hartzen duten pertsonen inplikazio eta partaidetza mailaren arabera informazio maila ezberdinak daude. Lehen maila bat, herritarren informazio eta feedbacka, bigarren maila, aktiboak diren partaideen trebakuntza eta prestakuntza barneratzen duena; hirugarren maila prozesuan jarraipen eta ebaluaketa egiteko ebaluaketa adierazleak barneratzen dituena. 
· Jarraipena eta ebaluaketa, etengabeko hobekuntza eta ebaluaketa jarraia bezela ulertuta.
EUDELen gidaliburuko 8+3 formula kontutan hartu.

· Konpromezuak: lidergo bideratzailea, prozesu liderran elkarrizketa eta itzulera, parte hartzen duten bitartekari ezberdinen amankomuneko erantzunkizuna, partaidetza prozesua partaidetzarako trebakuntza prozesu bezela eta ez marketing tresna soil bezala.
Elkarteak 
GURE BIZITZA ERRETIRATU ELKARTEA

-. Kasu bakoitzean eraginkorrenak direnak. 
EUSKOFEDERPEN (Araba, Gipuzkoa eta Bizkaiako Erretiratu Elkarteen Lurralde Federazioa)
Aditu taldea 
EVA SÁENZ
- Eraginkorrena kontsulta prozedura bakar bat sortzea litzateke, alor ezberdinetara egokitu ahal izateko malgutasun nahikoarekin. Behin, parte hartuko duten erakunde ezberdinak hautatu ondoren, entzunaldi fase bat ezarriko litzateke - jorraturiko alorraren arabera saio bat edo gehiago izan litezke – Foru Aldundiak aurretik garatuko duen, gai zerrenda batekin batera. Gai zerrenda honetan eztabaida gai izango diren puntu konkretuak finkatuko dira.
- Era honetara, entzunaldian aurrez finkatu diren alor ezberdinei buruz, dauden ikus puntu ezberdinak entzuten dira. Gai zerrenda horretan Foru Aldundiak partaide bakoitzaren solasaldi denbora eta prestaketa denbora finkatu litzazke, halanola prozeduran arintze posiblea. Web orrian entzunaldi horretan ateratako ondorioak argitaratu daitezke.
PEDRO IBARRA
-Lehendik dauden eta esperimentatuak izan diren partaidetza ereduak (Aholkularitza Batzorde, Herritar Panela, NIPs, Herritar Epaimahi, Partaidetza Aurrekontu, etb) aukeratua izan daiteke, edo aukeratutako proiektuarentzat espezifikoki sortu. Edozein kasutan, ezinbestekoa da, prozesu “arauak” definitzea, jorratu beharreko gaia, metodologia, epeak, prozesuaren influentzi maila erabakian eta partaidetza prozesua abian jartzeko arrazoiak kontutan hartuz.
- Azaldu beharra dago: 

- Prozesuko limiteak zein izango diren, zertaz eztabaidatuko den eta zertaz ez. 
- Zein izango den prozesutik ateratako emaitzak izango duen eragina. Zein neurritan hartuko diren kontutan prozesuko emaitzak (eta zein neurritan bistaratuko den hori) Foru Aldundiko organu ordezkatzaileak hartutako erabakian. 

- Zeinek eta zenbat herritarrek hartuko duten parte, talde ezberdinetan (Kontseiluak, nukleoak, epaimahaiak, foruak, etb…). Zein neurritan barneratuko diren prozesura, norbanako herritarrak eta zein hautaketa prozedura erabiliko den hauen hautapenean. Zein elkarte ordezkaritza aukeratu… Guzti hau Aholkularitza Sarearen proposamenak kontutan hartuta egingo da. 
- Aholkularitza Sarea osatzen duten elkarteen barruan talde bat izendatuko da, prozesua kontrolatu, jarraipena egin eta ebaluatuko duena, horrela prozesu kudeaketa inpartziala lortzeko. 
8.- ZEIN KASUTAN BAKOITZA?
Alderdi Politikoak 
PSE/EE
- Prozesu bakoitzean partaidea zein de hartu behar da kontutan (Herritar, elkarte, erakundeko pertsonal tekniko, kargu publiko eta aditu) gaiaren arabera eta partaidetza Rol deritzonan arabera. Partaidetza Rola prozesuan helburua definitzean datza, (Erabakia, irizpena edo kudeaketa).
EAJ/PNV

EZKER BATUA-BERDEAK
ALTERNATIVA

- Kasuan araberakoa izango da. 

- Ikusi 7. Puntuari emandako erantzuna.
Elkarteak 
GURE BIZITZA ERRETIRATU ELKARTEA

- Kasuan araberakoa. 
EUSKOFEDERPEN (Araba, Gipuzkoa eta Bizkaiako Erretiratu Elkarteen Lurralde Federazioa)
Aditu taldea 
EVA SÁENZ
PEDRO IBARRA

- Gutxiengo batzuk ezarriko dira kasu guztietan: 

· Informazio nahikoa, argia eta eskuragarria

· Partaidetzarako nahiko denbora 

· Partaide pluralak: Arreta berezia jarrita, baztertzeko arriskua duten kolektiboei; gazteak eta emakumeak. 

· Ebaluaketa

· Berdintasuna, persona eta erakundeen artean, partaidetza esparrutan

· Prozesu guztietan partaidetza memoria bat behar luke, prozesuari eta finantziazioari buruz, guztia agertzen duena.

9.- NORK ERABAKITZEN DU KASU BAKOITZEAN ZEIN TRESNA DEN EGOKIENA? 

Alderdi Politikoak 
PSE/EE
EAJ/PNV
- Subjektibotasuna ekiditeko, gidalerro orokorrak, Partaidetza Arauak finkatu behar lituzke. Baino kasu bakoitzean, eraginda suertatzen den Erakundeak finkatu behar lituzke (Udaletxe konkretu bat, bere udalerriari eragiten badio, Mankomunitatea bere kasuan), edo Foru Aldundiak berak, bere eskumeneko gai bat baldin bada edo Erakunde bati baino gehiago eragiten badio.
EZKER BATUA-BERDEAK
- Ona litzateke amankomuneko erabakia izatea, ez instituzioena soilik.  
ALTERNATIVA

- Alorreko arduradun politikoa. 

- Normalean, erabakia prozesuaren lidergoa duten eta partaidetzara gonbidatzen duten erakundeei dagokie, nahiz eta partaideak hasierako fasetik inplikatzea komeni den, metodologi arloko puntu batzuk adostu eta negoziatzeko.
Elkarteak
GURE BIZITZA ERRETIRATU ELKARTEA

- Alderdi ezberdinen kontsensu bidez, erabakitzen diren portzentaien arabera, kalitate bozka izateko aukerakin. 
EUSKOFEDERPEN (Araba, Gipuzkoa eta Bizkaiako Erretiratu Elkarteen Lurralde Federazioa)
Aditu taldea 
EVA SÁENZ
- Eztabaida gaiaren arabera, Foru Aldundiak -edo alor jakin horretan eskumena duen Diputatuak- partaide kopurua mugatuko du, entzunaldiaren luzera, -saio bat edo gehiago- gai zerrenda jakin bat ezarri edo ez erabakiko du, eztabaida gai izango diren puntu konkretuekin.
PEDRO IBARRA

- Partaidetza agintaritzak Partaidetza Kontsulta Batzordeak lagunduta. 
10.- EPE BAT PASA ONDOREN, ARAUA BERRIKUSTEA KOMENIGARRIA AL DA? 

Alderdi Politikoak 
PSE/EE
- Ezin dugu ahaztu gizartearen bilakaera beti arauen bilakaeraren aurretik doala. Momentu honetan alderdi politiko guztien partaidetza proiektu bat lantzen ari da, bere edukia garatu eta prestatzeko. Edozein arau bezela, egungo errealitateari egokitua egon behar du, baino horregaitik ez du ukituezin izaera eduki behar. 
EAJ/PNV
- Definizioz, Arau guztiak ia etengabe berrikusteko posibilitatea egon behar luke  Baino iraupen bokazioz sortu behar litzateke.
EZKER BATUA-BERDEAK
- Ezinbestekoa da, urteko emaitza memoria bat aurkeztu behar litzateke. 
ALTERNATIVA

- Arau guztiak- Ogasun arauak barne- egokitze eta berrikuspenak behar dituzte. Informazio publiko eta partaidetzaren alorrean, teknologia berriekin beti daude bideak, arazoaren konponbidearen parte izateko. 

- Bai, komenigarria litzateke arauaren aplikazio eta berrikuspen epe bat finkatzea, lehen urteetan bildutako esperientziak baliatuz. 
Elkarteak 
GURE BIZITZA ERRETIRATU ELKARTEA

- Bai, egoerek bilakaera izateko joera bait dute. 
EUSKOFEDERPEN (Araba, Gipuzkoa eta Bizkaiako Erretiratu Elkarteen Lurralde Federazioa)
Aditu taldea 
EVA SÁENZ
- Arau guztiak bezala, hobetu beharreko gauzak badaude denboran poderioz aldatu egiten dira.
PEDRO IBARRA

11.- ARAU IRAGANKOR MODUAN PLANTEATZEA ONA AL DA?
Alderdi Politikoak 
PSE/EE
- Denboran poderioz eta Araua garatzen doan einean, ikusiko da indargabetze partzial sistemak aplikatzeko beharra, aldaketa partzialak edo arauaren indargabetze osoa, arau berri baten onarpen kasuan. (erregulazioakin zaharkitua geratu bada).
EAJ/PNV
- Arauak epemuga bat izatea ez da komeni, “kutsatuta” jaioko bait zen. 
EZKER BATUA-BERDEAK
- Ez da egokia, definioz, arau iragankorrak sortzea, duten nahitaezko izaera kolokan jartzen bait da.
ALTERNATIVA

- Arau guztiak iragankor bezala planteatu behar lirateke.

Elkarteak 
GURE BIZITZA ERRETIRATU ELKARTEA

- Bai eta epe bat pasa ondoren berrikusi. 
EUSKOFEDERPEN (Araba, Gipuzkoa eta Bizkaiako Erretiratu Elkarteen Lurralde Federazioa)
Aditu taldea 
EVA SÁENZ
-Ez det uste arau iragankor bezala planteatu beharra dagoenik. 
PEDRO IBARRA

12.- PARTAIDEENTZAKO DIRULAGUNTZA ESPEZIFIKOAK?
Alderdi Politikoak 
PSE/EE
- Herritarren partaidetza borondatezkoa dela oinarri bezala hartuta, eta herritar eta Administrazioen arteko harremanaren esparruan finkatzen dela, partaideei inolako dirulaguntza ematea alperrikakoa iruditzen zaigu. Herritarraren partaidetzak askea eta borondatezkoa izan behar du, bere ideia eta eritziak baldintzatuko dituen elementurik ez izateko. 
EAJ/PNV
- Bai, partaideen gastuak ordaindu behar lirateke: parte hartzeaz gain, dirua kostatuko bazaie, asko atzera botako dira. Aztertu beharra dago ze gastu ordaindu behar diren, zenbat eta nola. Baino soldatarik ez luke egon behar: partaidetzaren “profesionalizazioa” ekidin behar da. 
EZKER BATUA BERDEAK
- Ona litzateke, batezere partaidetza prozesuen kudeaketan, horrek izaera estrukturala eman eta aurrekontu ariketaldi bakoitzaren borondate politikoaren arabera ez zen egongo. Ezin da partaidetza demokratikoa doainik aterako dela pentsatu. Instituzioek beren aurrekontutan partidak esleitu beharko lituzkete, partaidetza prozesuetan nahitaez sortzen diren beharrei erantzuteko.  
ALTERNATIVA

- Parte hartzen duen herritarrari eskatzen zaionaren arabera egongo da. Erabiltzaile bati prozedura batean parte hartzeko eskatzen badiote- Agure bat erresidentzia batean- zerbitzu bat hobetzeko, agian ez da beharrezkoa dirulaguntzarik ematea. 

- Aldundi esparruan kokaturik herritarren partaidetzan sustapena baliabide ezberdinekin egin liteke: 

· Partaidetza prozesuak sustatzen dituzten erakundeei subentzioak: udaletxe, elkarte… 
· Herritarren partaidetza alorrean prestakuntza programak Gipuzkoako Foru Aldundiko pertsonal politiko eta teknikoari. 
· Herritarren partaidetza alorrean prestakuntza erakunde laguntzaile eta biztanleriari orokorrean.
· Behatoki edo antzeko bat sortu esperientzi interesgarriak jasoko dituena.
· Herritarren partaidetza sareen sustapena udalerri mailan.
Elkarteak 
GURE BIZITZA ERRETIRATU ELKARTEA

- Aztertu behar litzateke, ordainketa sinboliko baten existentzia, lankidetza eta lekukotasun gisa, halanola, garraio kostuen ordainketa. 
EUSKOFEDERPEN (Araba, Gipuzkoa eta Bizkaiako Erretiratu Elkarteen Lurralde Federazioa)
Aditu taldea 
EVA SÁENZ
- Orokorrean, partaideei dirulaguntzak ematea ez da ideia ona izaten, “morroitza” sustatzen bait du. Partaidetzak librea izan behar du, eta ez subentzionatua. Beste gauza bat da, “Partaidetza prozesuaei” dirulaguntzak ematea adibidez esparru lokalean.
PEDRO IBARRA

- Foru aldundiak urtero bere aurrekontuetan partida bat edukiko du, elkarte eta pertsonek garatutako ekintzei dirulaguntzak ematera zuzendua, herritarren partaidetza sustatzeko. Edo instituzio publikoen jarduerarekiko konzientzi zibikoa sustatzeko erabiliko dena. 
13.- PARTAIDEENTZARAKO PRESTAKUNTZA PROGRAMAK?
Alderdi Politikoak 
PSE/EE
- Gipuzkoarrek, politikan duten interes murritzagatik markaturiko egoera honetan, pentsatu dezakegu, bizitza politikoan bai gazteek eta bai adinekoek duten partaidetza baxua dela, norbanako mailan nahiz talde mailan. Herritarrak orokorrean, lilura galdu dutela esan daiteke. Horregaitik prestakuntza beharrezkoa dela ikusten dugu, udalerri mailan garatu beharreko partaidetza prozesuetan herritarrak inplikatzeko.
EAJ/PNV

- Bai egon behar lukete. Dudarik gabe. 
EZKER BATUA-BERDEAK
- Dagoeneko badaude, eta edozein kasutan espezifikoagoak egin beharko lirateke, herri bakoitzean aplikatuko diren tresnak. 

ALTERNATIVA

- Prestakuntza programak, inoiz ez daude soberan inungo alorretan, eta gutxiago partaidetza publikorako tresnak eskaintzen badituzte. 
Euskadiko Udalen Elkartea

EUDEL

- Ikusi 12. Puntuan emandako erantzuna.
Elkarteak 
GURE BIZITZA ERRETIRATU ELKARTEA

-Beharrezkoa da hau prozesuek ondo funtzionatu dezaten.
EUSKOFEDERPEN (Araba, Gipuzkoa eta Bizkaiako Erretiratu Elkarteen Lurralde Federazioa)
Aditu taldea 
EVA SÁENZ
- Herritarrek dauzkaten partaidetza bide berriak publizitatzea beharrezkoa da, halanola partaidetza prozesuak abian jartzen direnean jendea informatzea. Jendeak parte hartu dezakela jakin behar du eta horrela partaidetza sustatu. Hortik aurrera, ez dut uste prestakuntza ikastaro espezifikoak beharrezkoak direnik. 
PEDRO IBARRA

- Agintaritzak herritar eta elkarteen prestakuntza programak garatuko ditu, halanola, Foru Aldundiko politiko eta teknikariak; inplikaturiko bitartekariak.
- Foru Aldundiak informazio kanpainak egingo, herritarren partaidetzaren balore demokratikoak sustatzeko 
14.- PARTAIDETZA AGINTARITZA BATEK EGON BEHAR AL LUKE?
15.- ZUZENDARITZA MODUKO FIGURA BAT EGOKIA AL LITZATEKE?
Alderdi Politikoak 
PSE/EE
- Partaidetza sistema instituzionala denez, Administrazioa bera izango da, baliabide material eta pertsonalak eskainiko dituena, era berean, prozesuan abian jartzeko eta garapena kontrolatzeko ardura berea eginez. Horregaitik partaidetza departamentu edo zuzendaritza bat sortu behar litzateke. Beraz ez zaigu beharrezkoa iruditzen “Partaidetza Agintaritza” figura sortzea nahiz eta egia den, Administrazioko pertsonalak prestatuta egon behar duela, partaidetza egoki garatzen dela kontrolatu eta zuzentzeko. 
EAJ/PNV
- Ez. Edozein kasutan, Araua betetzen dela zihurtatu beharko duena Foru Aldundia edo Batzarrak dira, egungo eskemen arabera (Kabinetea edo Lehendakaritza Foru Aldundian kasuan eta Lehendakaritza Batzordea bigarren kasuan) 
EZKER BATUA-BERDEAK
- Gutxienez, prozesu ezberdinak orientatu eta koordinatuko lituzken organu bat. 
- Komenigarria da, instituzioek partaidetza sail transbertsalak izatea, erakundea osatzen duten gainontzeko sail guztietan partaidetza kultura sustatu eta koordinatzeko. 
ALTERNATIVA

- Erakundearen izaera juridikoa funtzio eta eskumenen araberakoa izango da. Izaera juridikoa ezberdina izango da, lortu nahi dena udalerrietan herritarren partaidetza sustatzeko aholkularitza bada edo edo lortu nahi dena Foru Arauetan herritargoak parte hartzea bada.
Euskadiko Udalen Elkartea

EUDEL

- Araua eta herritarren partaidetza sustapenereko mekanismo ezberdinak sortzen diren einean, ezarritako programa eta arauaren aplikazioa kudeatuko duen agintaritza bat sortu behar da, bai partaidetza Zuzendaritza izan edo bai beste azpiegitura bat.
- Partaidetza agintaritza honek hartu dezaken forma konkretua baino garrantsitzuagoa da, lana egoki egin dezan, baliabide eta partaidetza alorrean trebaturiko pertsonal teknikoa eskeintzea. (unibertsitate mailan edo lan esperientziagatik). 
Elkarteak 
GURE BIZITZA ERRETIRATU ELKARTEA

- Bai Lehendakari, idazkari eta bi bokalek osatua egon liteke.  
EUSKOFEDERPEN (Araba, Gipuzkoa eta Bizkaiako Erretiratu Elkarteen Lurralde Federazioa)
Aditu taldea 
EVA SÁENZ
- Ez da nahitaezkoa, baino partaidetza prozesu ezberdinak koordinatzeko erabilgarria izan daiteke, halanola, esparru lokalean partaidetza sustatu eta bermatuko duen figura bezala. 
PEDRO IBARRA

- Ezinbestekoa dirudi, Lehendakaritzan partaidetza alorra kudeatuko duen goi-mailako funtzioario bat izendatzea. Agintaritza honek Partaidetza Aholku Batzorde baten laguntza jasotzea posible litzateke.
- Partaidetza organu egonkorrak egon behar lukete; Sektore Aholku Batzordeak: Arauak, dagoeneko lanean dauden batzordeei, “kategoria” hori eman behar lieke eta abian jarri nahi diren figura berriak finkatu.
- Funtsean, bere funtzioa alor ezberdinetako aurrekontuetan aholkularitza ematea litzateke eta erakunde eta herritarrei zuzendutako dirulaguntzak esleitzea. Organu hau alorreko diputatu, teknikari, eta elkarte ordezkariak osatuko lukete. Arauak zehazki erregulatu behar lituzke, organuan osaketa, funtzioak eta batzorde ezberdinen funtzionamentu arauak.

